
VIDEO/ Pamje dramatike nga Utahi, helikopteri péson

avari ne ajer pak sekonda pas ngritjes

Pamje tronditése tregojné momentin kur njé helikopter i tipit Bell 206 humbet kontrollin dhe

pérplaset né tokeé vetém pak sekonda pasi ngrihet nga pista e njé aeroporti né Utah, né Shtetet e
Bashkuara. Ngjarja ndodhi mé 23 maj né Aeroportin Rajonal té Cedar City, gjaté njé fluturimi
stérvitor. Sipas gjetjeve té Bordit Kombétar té Sigurisé sé Transportit té SHBA-sé (NTSB),
instruktori 32-vjecar humbi kontrollin e helikopterit menjéheré pas ngritjes.

Né pamjet e kamerave té sigurisé, helikopteri shihet teksa ngrihet né ajér, por vetém disa
sekonda mé voné pérplaset me forcé né toké. Pas goditjes, ai kércen dhe nis té rrokulliset né
ményré té pakontrolluar pérgjaté pistés sé taksive. Gjaté pérplasjes, pjesa e bishtit té
helikopterit shképutet, ndérsa mjeti ajror vazhdon té rrotullochet derisa ndalon mes njé reje
pluhuri dhe mbeturinash.

Pas hetimit, NTSB arriti né pérfundimin se aksidenti u shkaktua nga humbja e kontrollit nga
instruktori dhe jo nga ndonjé defekt mekanik i helikopterit. Pavarésisht pérplasjes sé forté, si
instruktori 32-vjecar, ashtu edhe praktikanti 25-vje¢ar pésuan vetém léndime té lehta.
Identitetet e tyre nuk jané béré publike.

